Ana Figueras Castellano andreak galdera egin du jakiteko ea Osasun Departamentuak ezagutzen duen Osasunbidea-Nafarroako Osasun Zerbitzuko Kirurgia Plastikoaren Laguntza Zerbitzuko buruaren lanpostua betetzen duen pertsona dela-eta dagoen irregulartasuna, eta zein neurri hartu behar dituen legezkotasunik ezeko egoera hori dela eta.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko otsailaren 3ko 5. Nafarroako Parlamentuko Aldizkari Ofizialean.

Iruñean, 2011ko otsailaren 24an

Lehendakaria: Elena Torres Miranda

ERANTZUNA

Izquierda Unida de Navarra-Nafarroako Ezker Batua foru parlamentarien elkarteari atxikitako Ana Figueras Castellano andreak galdera egin du, jakiteko ea Osasun Departamentuak ezagutzen duen Osasunbidea-Nafarroako Osasun Zerbitzuko Kirurgia Plastikoaren Laguntza Zerbitzuko burutzaren lanpostua betetzen duen pertsona dela-eta dagoen irregulartasuna. Hona Osasun kontseilariaren erantzuna:

Honekin batera doa Osasunbidea-Nafarroako Osasun Zerbitzuko Kirurgia Plastikoaren Laguntza Zerbitzuko burutzaren lanpostuaren egoera justifikatzen duen agiria.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko. 

Iruñean, 2011ko otsailaren 21ean 

Osasuneko kontseilaria: María Kutz Peironcely

Iruñean, 2009ko irailaren 30eko 13:00etan, ondokoak bildu dira Iruñeko Bideko Ama Birjinaren Ospitaleko zuzendari medikoaren bulegoan:

Bideko Ama Birjina Ospitaleko zuzendari mediko Begoña GoIdaracena Tanco andrea eta Bideko Ama Birjina Ospitaleko Kirurgia Plastikoaren Laguntza Zerbitzuko buru Antonio Bazán Álvarez jauna. 

Bertan egon da, baita ere, lekuko gisa, Bideko Ama Birjina Ospitaleko Langileen Ataleko zuzendari Juan José del Cura Temiño jauna.

Zuzendari medikoak Bazán jaunari adierazi dio jakin duela jarduera pribatua duela Errioxako erkidegoan eta, hala bada, lanpostuaren jabetza hartzerakoan esan zitzaion moduan, ezin duela halakorik egin; izan ere, lanpostuaren deialdian bertan eskatzen denez, lanpostua ARDURALDI ESKLUSIBOKO ARAUBIDEAN bete behar da.

Bere aldetik, Bazán jaunak ondokoa adierazi du:

Ez duela kontsultarik bere izenean, ez Errioxan ez beste inon.

Ez duela inolako agenda programaturik inongo jarduera pribatutan.

Legearen arabera, erantzukizun zibila duela aurreko 15 urteetan trataturiko gaixoekiko, eta, horrenbestez, egiten duen bakarra dela aurreko urteetan izandako pazienteekiko aferak amaitu eta ixtea, jarduera pribatua erabat uzteraino.

Aztertu beharreko besterik gabe, aipaturiko eguneko 13:30ean bukatu zen bilera.

Eta hala sinatu eta izenpetzen dute, behar diren ondorioak izan ditzan. 

Goldaracena Tanco, Begoña, Bideko Ama Birjina Ospitaleko zuzendari medikoa.

Antonio Bazán Álvarez, Bideko Ama Birjina Ospitaleko Kirurgia Plastikoaren Laguntza Zerbitzuko burua.

Juan José del Cura Temiño, Bideko Ama Birjina Ospitaleko Langileen Ataleko zuzendaria.

